
				এই পাতাটির মুদ্রণ সংশোধন করা প্রয়োজন। 
ঈশ্বরের মনোনীত কে ?
কিন্তু এরূপ অবস্থা ঘটিলেও কি ঈশ্বরের করুণা ঘূণা করিয়া পাপীকে ত্যাগ করে ? কখনই না। আমাদের ক্ষুদ্র মানবীয় প্ৰেমেই ইহা সম্ভব হয়। পরের প্রতি নিতান্ত দয়াবান, উদার ও মহৎ-হৃদয় সাধুগণের প্ৰেমও কখন-কখনও ক্লান্ত হইয়া পড়ে ; পাপীর পাপ-প্ৰবৃত্তির সহিত সংগ্ৰাম করিয়া তাহদেরও প্ৰেম নিরাশ হইয়া পড়ে। ঈশ্বরের প্ৰেমও যদি এইপ্ৰকার হইত, তবে আর আশা-ভরসা ছিল না। পাপী আপনার চারিদিকে পাপের প্রাচীর তুলিয়া দিয়া মনে করে, সে দুর্গ হইতে ঈশ্বর ধরিয়া লইতে পরিবেন না, কিন্তু বাঘ যেমন লম্বন্ধ দিয়া বেড ডিঙাইয়া মেষশিশুকে লইয়া যায়, সেইরূপ পরিত্ৰাতা ঈশ্বরের প্ৰেম পাপীর পাপের প্ৰাচীর উল্ল জঘন করিয়া আসিয়া তাহাকে ধরে । তাহার এই করুণার পরিচয় কি আমাদের অনেকে স্বীয় স্বীয় জীবনে পাই নাই ?
কিন্তু এখন প্রশ্ন এই, তিনি তা সকলকেই রুপা করেন, কিন্তু কাহাকে তিনি আপনার জন্য রাখিয়াছেন ? যে ব্যক্তি সংসারের ধন-মান-যশোর নিকটে বিক্রীত, সে ত আর ঈশ্বরের জন্য নহে ; যে ইন্দ্ৰিয়-সুখের পশ্চাতে ধাবিত ও তাহাকেই শ্রেষ্ঠ বলিয়া জানে, সে ব্যক্তি ত আর আপনাকে ঈশ্বরের জন্য রাখে নাই । এইরূপে এই সংসারের লক্ষ লক্ষ লোকের বিষয়ে চিন্তা করিয়া দেখ, মহানগরের রাজপথের বিপুল জনকল্লোলের বিষয় ভাবিয়া দেখ, সংসারের নানাপথে যে-সকল লোক ভ্ৰমণ করিতেছে তাহদের বিষয়ে ভাবিয়া দেখ, কয়জন এরূপ লোক দেখিতে পাও যাহারা আপনাদিগকে ঈশ্বরের জন্য রাখিয়াছে ? যে আপনাকে র্তাহার জন্য রাখে না। তাহার সেবা ত তিনি বলপূর্বক লইতে চাহেন না, সুতরাং যে আপনাকে তাহার জন্য না রাখিল তাহাকেও তিনি নিজের জন্য রাখিতে পারিলেন না ।
প্ৰত্যেক ব্ৰাহ্ম শ্রবণ করুন, ঈশ্বর আজ জিজ্ঞাসা করিতেছেন,

